КОМИ РЕСПУБЛИКАСА ЮРАЛЫСЬЛÖН
ИНДÖД

«Коми Республикаса Юралысь бердын йöзöс юöртан средствояс петкöдлысьясöс аккредитуйтöм йылысь» Коми Республикаса Юралысьлöн 2006 во öшым тöлысь 19 лунся 143 №-а Индöдö вежсьöмъяс пыртöм йылысь


Шуа:
1. Пыртны «Коми Республикаса Юралысь бердын йöзöс юöртан средствояс петкöдлысьясöс аккредитуйтöм йылысь» Коми Республикаса Юралысьлöн 2006 во öшым тöлысь 19 лунся 143 №-а Индöдö татшöм вежсьöмъяс:
1) 2 пункт гижны тадзи:
«2. Тайö Индöд олöмö пöртöм бöрся видзöдны Коми Республикаса Юралысьлöн да Коми Республикаса Правительстволöн Администрацияса Юрнуöдысьöс медводдза вежысь А.С.Родовлы»;
2) Коми Республикаса Юралысь бердын йöзöс юöртан средствояс петкöдлысьясöс аккредитуйтöм йылысь положениеын, мый вынсьöдöма Индöдöн (содтöд):
а) 2 пунктын «Общественносьткöд йитöд кутöмöн да йöзöс юöртöмöн веськöдланiн» кывъяс вежны «Йöзöс юöртöмöн веськöдланiн» кывъясöн;
б) 4 пункт гижны тадзи:
«4. Аккредитуйтöны Россия Федерацияса, Коми Республикаса йöзöс юöртан газет-журналъясысь, карса да районса газетъясысь, юöр сетан агентствоясысь, телерадиокомпанияясысь, телевидение студияясысь – йöзöс юöртан быд средствосянь куим петкöдлысьысь оз унджыкöс.»;
в) 5 пункт киритны;
г) содтыны татшöм 17-19 пунктъяс:
«17. Календарнöй во чöж Веськöдланiнö содтöд сетсьöны заявкаяс йöзöс юöртан средствояс петкöдлысьясöс аккредитуйтöм вылö сэтшöм случай дырйи, кор аккредитуйтöм журналистöс мездöны уджысь, сiйö мунö отпускö, командировкаö, сылöн висьмöм дырйи да кор колана ногöн регистрируйтöма йöзöс юöртан выль средство. Йöзöс юöртан средство петкöдлысьясöс аккредитуйтöм вылö сетöм содтöд заявкаяс видлалöны тайö Положениеöн урчитöм корöмъяс да пöрадок серти.
Йöзöс юöртан средстволöн редакцияса аккредитуйтöм журналистлöн отпускö, командировкаö мунöм, висьмöм дырйи йöзöс юöртан средство петкöдлысьöс аккредитуйтöм вылö содтöд сетöм заявкаын колö индыны кадсö, кутшöм вылö артыштöма аккредитуйтны журналистöс сiйö петкöдлысь пыдди, кодi абу. Аккредитуйтöм йылысь решение индöм случайяс дырйи примитö Коми Республикаса Юралысь урчитöм кад кежлö, мый индыссьö аккредитуйтан эскöданпасын.
18. Сэтшöм случай дырйи, кор йöзöс юöртан средствоöн веськöдлысьяслöн решение серти журналистöс мездöны уджысь, мездöны сiйöс аккредитацияысь, а сiдзжö кор йöзöс юöртан средстволöн удж дугöдсьö (кутшöмкö кад вылö дугöдсьö), сэки йöзöс юöртан средство редакциялы быть колö лöсялана решение примитан лунсянь 5 уджалан лунöн гижöмöн юöртны та йылысь Веськöдланiнлы да сетны Веськöдланiнö журналистлысь аккредитуйтан эскöданпас.
Журналистлысь аккредитуйтöм дугöдöм йылысь решение примитö Коми Республикаса Юралысь журналистöс уджысь мездöм йылысь, журналистöс аккредитуйтöмысь мездöм йылысь, йöзöс юöртан средстволысь удж сувтöдöм (кутшöмкö кад вылö сувтöдöм) йылысь уведомление Веськöдланiнö воан лунсянь вежонöн.
19. Сэтшöм случай дырйи, кор журналист воштö аккредитуйтан эскöданпас, сэки аккредитуйтан эскöданпассö сетö Веськöдланiн выль аккредитуйтан эскöданпас сетöм йылысь йöзöс юöртан средствосянь шыöдчöм вылö подуласьöмöн журналистлысь (3х4 ыджда) фотография пуктöмöн Веськöдланiнö индöм шыöдчöм воан лунсянь 10 уджалан лунöн.».


Коми Республикаса Юралысь                                                                   В.Гайзер

